
Diell 1 : An Amerikaned o tilestrañ e Breizh 

Diell 1a : Sant-Nazer 

 

D’an 13 mezheven 1917, da 7 eur beure, e tilestr e Sant-Nazer ar 

bagadoù amerikan kentañ : 14 750 den. Savet e vo ganto 9 c’hamp 

tro-war-dro kêr ha kleuzet e vo ganto ur stank, hini Bois-Joalland, 

evit kaout dour da evañ... 

 

 

A-raok se, eus eost 1914 da c’hwevrer 1915, e oa bet dilestret 

120 000 soudard saoz da vont d’emgannañ war an talbenn.  

Diell 1 b : Brest, Pontanezen 

Dilestrañ a ra an Amerikaned e Brest d’an 12 du 1917. An 12 000 den kentañ-se a 

zo o c’harg aozañ dilestradeg ha gourdonadeg ar bagadoù soudarded all a-raok o 

c’has d’an talbenn. Ar penngadour Pershing, penn bras al luoz amerikan, ne fell ket 

dezhañ kas bagadoù d’an emgann a-raok kaout ur million a soudarded. E 

Pontanezen, ur c’harter eus Lambezelleg, e Brest, e vo ar c’hamp amerikan. Buan-

tre e sav an Amerikaned skiberioù ha barakennoù, a-drugarez d’un heskennerezh 

bet enporzhet eus ar Stadoù-Unanet.  

 
Labourioù zo ivez evit brasaat ar porzh-houarn ha linennoù hentoù-houarn zo 

digoret ouzhpenn betek “Ponty” [evel ma voe graet eus Pontanezen gant ar 

soudarded amerikan]. 700 kantar (1 400 devezh-arat) eo ar c’hamp. Er barakennoù 

e c’hell lojañ 50 000 den hag ouzhpenn 40 000 dindan teltennoù, pezh a ra kement 

a dud hag a zo o chom e Brest d’ar c’houlz-se. Er c’hamp e sav an Amerikaned ur 

greizenn pompañ dour, salioù sinema, sport ha c’hoariva, ul levraoueg…  

  
 

 

 

D’an 13 kerzu 1918,  

en ur vont da Bariz  

evit lidañ ar peoc’h, e 

tremen Woodrow Wilson,  

kadoriad ar Stadoù-Unanet, 

dre Vrest. 

Diell 2

 

“ Me ivez a fell din ar peoc’h ar 

buanañ ar gwellañ, ha 

kement-se eo a fell d’ an holl 

dud. Torfedour bras eo an hini 

en defe ur soñj all. Met ret eo 

gouzout mat ar pezh a fell 

dimp. N’eo ket o vlejal “ar 

peoc’h” eo e lakaimp 

bellgarouriezh Prusiz da devel 

[…] Ma folitikerezh diavaez ha 

ma folitikerezh diabarzh zo 

heñvel. Politikerezh diabarzh : 

brezeliañ a ran ; politikerezh 

diavaez : brezeliañ a ran. 

Dibaouez e vrezelian.” 

Georges Clemenceau,  

e Kambr ar Gannaded, 8 meurzh 1918 

  

 

 

Georges Clemenceau  

1841-1929 

 

Kadoriad ar C’huzul ha maodiern ar 

Brezel eus du 1917 da genver 1920 

 

Skoliad ha lisead e oa bet e Naoned. 

 

“An Tigr” a oa e lesanv ha “Tad an Trec’h” 

goude trec’h 1918.

Diell 3 

 
Taolenn o tiskouez sinadur an arsav-brezel d’an 11 du 1918 en ur vagon-saloñs e 
Rethondes e koadoù Compiègne. A-dreñv d’an daol, a zehou, ar penngadour gall 
Weygand, ar marichal Ferdinand Foch (en e sav), hag, a gleiz, an amiraled saoz. 
Dirak an daol, en o sav, an dileuridi alaman. 

Diell A 

 

Diell B 

Goulennaoueg 

Dielloù 1 

1) Daoust ha kregiñ a ra an 

Amerikaned da vrezeliñ kerkent hag 

erruet en Europa ? 

2) Petra eo labour ar bagadoù 

amerikan erruet da gentañ ? 

3) Petra a fell d’ar penngadour 

Pershing a-raok kas e vagadoù d’an 

emgann ?  

4) E miz ebrel 1918 e krogo ar bagadoù 

amerikan da stourm da vat. Petra a 

soñjez a gement-se ? 

 

Diell 2 

1) Piv en deus lavaret ar c’homzoù-se ? 

2) Pe oad e oa neuze ? 

3) Peseurt kargoù a oa e re ? 

4) Pegeit zo e pade ar brezel ? 

5) Petra a lavar diwar-benn e 

bolitikerezh, en un nebeud gerioù ? 

6) Petra e oa lesanvioù Georges 

Clemenceau ? 

Petra soñjez eus hevelep 

lesanvioù ? Ha dellezek e oa anezho ? 

 

Diell 3 

1) Petra a welomp war an daolenn-

mañ ? 

2) Ha soudarded izel eo ar baotred-

mañ ? 

3) Gant peseurt broioù eo bet sinet 

an Arsav-brezel-mañ ? 

4) Klask pelec’h emañ koadoù 

Compiègne war gartenn Bro-C’hall. 

 

Dielloù A ha B 

 

1) Pe ziforc’hioù a welez etre harzoù 

Bro-C’hall a-raok 1914 hag he re 

goude ar feur-emglev a beoc’h e 

Versailles e 1919 ? 

2) Pe rannvroioù zo bet adc’hounezet 

gant Bro-C’hall ? 

 

 

3) Da biv e oant a-raok 1918 ? Abaoe 

pegoulz ? 

4) Peseurt diforc’hoù a welez c’hoazh 

en Europa ? 

5) Da ’z soñj, peseurt kalonad en 

deus laosket feur-emglev a beoc’h 

Versailles d’an Alamaned ?

  


